
ЗАХИДАЛ 11

	 

	ХЯТАД ОРОН НЭГЭН МЯНГАН ЖИЛИЙН ХУГАЦААНД

	 

	1931 оны нэгдүгээр сарын 16

	 

	Урам хугалж гуниг нэмэхийн зэрэгцээгээр бас баяр бахдал ундраасан мэдээ гадаад ертөнцөөс бидэнд ирсээр байх юм. Шолапурын хүмүүсийн хувь заяаны тухай бид дуулж сонссон. Гунигт шинэ мэдээ болох нь тодорхой болмогц улс орон даяар юу болж байгаа тухай бид товч мэдээ авсаар байна. Манай залуучууд амь өрсөн тэмцэж, мянга мянган эрэгтэй, эмэгтэй хүмүүс хулсан ташуурын (лати) шавхуурдахаас үл шантран урагш явсаар байгааг энд тайван гэдэг хэцүү байна. Гэвч энэ нь бидэн сайн хатуужил болж байгаа юм. Эрэгтэй ч бай, эмэгтэй ч бай өөрийгөө хамгийн дээд зэргээр туршин шалгах боломж бидний хүн бүрд нэг бус удаа олдоно гэж би найдаж байна. Харин манай хүмүүс зовлон сөрөн зоригтой явж байгаа, дайсны шинэ зэвсэг бүр, шинэ цохилт бүр нь манай хүмүүсийг улам ч хатуужилтай болгож, улам бүр шийдвэрлэх тэмцэлд тэднийг сэрээж байгааг мэдэх бүрийдээ бидний сэтгэл зүрх баяр хөөрөөр дүүрэн байнам. 

	Өнөөгийн шинэ мэдээнүүд оюун ухааны минь эзэмдэн байгаа энэ үед өөр зүйлийн тухай бодно гэдэг хэцүү хэрэг юм. Гэвч хоосон хүслэнгээр юу ч авчрахгүй, хэрэв бид үнэхээр туйлбартай ажиллах гэж шийдэж байгаа бол оюун ухаанаа хөвчлөн чангалах ёстой. Тийм учраас эрт үеийн түүх рүү эргэн орж, өнөөгийнхөө сэтгэлийн зовлонг түр боловч тайтгаруулъя. 

	Эртний түүхээр Энэтхэгтэй хөрш орон болох Хятадын тухай өгүүлье. Хятад болон Япон, Солонгос, Энэтхэг хятад, Сиам, Бирм гэх зэрэг Дорнод Азийн бусад орнуудын ард түмэн бол ари үндэстэн биш. Тэр бол монгол арьстан билээ. 

	Таван мянга орчим жилийн өмнө Хятад орон өрнөдөөс ирсэн довтолгоонд өртсөн юм. Довтолсон аймаг нь мөн л Төв Азиас ирсэн хөгжил бүхий соёл иргэншилтэй улс байв. Тэд газар тариалан ч эрхэлдэг, багширсан их хонь, үхэр сүрэгтэй байв. Харийн тэр аймгийнхан орон байшин барихдаа сайн, хөгжил бүхий нийгмийн байгууламжтай байжээ. Тэд Шар мөрний эргээр суурьшин төр улсаа төвхнүүлжээ. Тэд олон зуун жилийн турш Хятадын нутгаар тархан суурьшиж, дадлага, ур чадвараа сайжруулан байжээ. Хятадууд гол төлөв газар тариалан эрхэлдэг байсан ба тэдний захирагчид нь уг чанартаа би өмнөх захидлууддаа бичиж байсны нэгэн адил овгийн ахлагч байв. Түүнээс хойш зургаа буюу долоон зуун жил өнгөрсний дараа, өөрөөр хэлбэл дөрвөн мянга гаруй жилийн өмнө өөрийгөө эзэн хаан хэмээн нэрлэсэн Яо гэгч хүн гарч ирснийг бид мэднэ. Тэр хэдийгээр өөрийгөө эзэн хаан гэж байсан боловч Египет ба Месопатамын эзэн хаадыг бодвол овгийн ахлагчтай илүү төстэй. Хятадууд газар тариалан эрхэлсэн хэвээр байсан ба ямар нэгэн төвлөрсөн удирдлага байсангүй. 

	Ард түмэн овгийнхоо ахлагчийг сонгодог байсан, хожим нь тэд үе залгамжлан суух болсон тухай би чамд ярьсан шүү дээ. Энэ явдал Хятадад ямар байсныг бид мэдсэн. Яог түүний хүү залгамжлаагүй бөгөөд хамгийн авьяас чадвартай хүн гэж Яогийн санал болгосон өөр хүн залгамжилжээ. Төдхөн уг цолыг үе залгамжлан хэрэглэх болсон бөгөөд түүх шастирт өгүүлснээр Хятад орныг дөрвөн зуун жилийн турш сааныхан захирч байжээ. Ся угсааныхны сүүлчийн эзэн нь маш харгис хүн байсан агаад улмаар хувьсгал болж түүнийг унагажээ. Дараа нь засгийн эрхэнд Шан буюу Инь гэгч өөр угсааныхан гарч тэд бараг зургаан зуун тавин жилийн турш засгийн эрх барьсан ажээ. 

	Жаахан завсар гаргаад хоёр гуравхан богино өгүүлбэр хэлэхэд л мянга гаруй жилийн тэртээх Хятад орны түүхээс хөндийрчхөж байна шүү дээ. Түүхийн асар том үесийг хүн эмхлэн бодно гэдэг хэцүү болох нь гайхах хэрэг биш. Гэвч би өчүүхэн завсар гаргалаа гээд тэрхүү мянга буюу мянга нэг зуун жилийг товчилсон хэрэг биш гэдгийг чи ойлго. Бид өдөр, сар, жилээр бодож сэтгэж дасчихсан байна. Тэр ч байтугай зуун жилийн доторх завсар үеүдийг тодорхой ойлгоно гэдэг чамд хэцүү. Чиний арван гурван нас чамд маш их хугацаа шиг санагдаж байгаа байх, тийм үү? Түүн дээр нэг нас нэмэхэд чи бас их том болно. Тэгвэл мянган жилийн түүхийг хүн яаж ой ухаандаа багтаах вэ? Энэ бол маш урт хугацаа. Үе залгамжлал ирж, улиран өнгөрч л байна, жижиг хотууд агуу их том хотууд болон цэцэглэн байснаа дараа нь үнсэн товрог болон арилж оронд нь шинэ хот гарч ирнэ. Түүхийн сүүлчийн мянган жилийг л бодоод үз л дээ, тэгвэл чи энэ нь ямар их урт хугацаа болохыг ямар нэг байдлаар төсөөлж чадах болно. Энэ мянган жилийн дотор дэлхий дахин ямар их өөрчлөгдсөн гэж санана!

	Соёлын гайхамшигт уламжлалтай, тус бүр таван зуу буюу тэр ч байтугай найман зуун жил эзэгнэн байсан олон угсааны хаадтай Хятадын түүх бас гайхамшигтай билээ. 

	Миний зөвхөн нэг айгаар товчлоод өнгөрсөн тэрхүү мянга нэг зуун жилийн хугацаанд Хятад орон хэчнээн удаан хөгжин дэвшиж байсныг бодоод үз. Эцгийн эрхт ёсны систем аажмаар шахагдаж төвлөрсөн удирдлагатай болж ирсэн байна. Сайн зохион байгуулагдсан төр улстай болжээ. Хятад бүр эрт үеэс бичгийн соёлтой байлаа. Тэгэхдээ Хятадын бичиг манайх буюу англи, францынхаас тэс өөр болохыг чи мэднэ. Түүнд цагаан толгой гэж байхгүй. Хятадын бичиг бол бэлэг тэмдгийн буюу зурган бичиг юм. 

	Шан угсааныхан зургаан зуун дөчин жил захирсныхаа дараа хувьсгалаар түлхэн унагаагдаж засгийн эрхэнд Чжоугийн шинэ угсааныхан гарч иржээ. Тэд Шан угсааныхнаас ч урт хугацаагаар засгийн эрх барьж байв. Тэр найман зуун жаран долоон жил тогтсон байна. Чухамхүү Чжоу угсааныхны үед хятадад сайн зохион байгуулагдсанд төр улс төвхнөн тогтсон юм. Тэр үед хятадад Күнз, Лао˗зы гэсэн хоёр их гүн ухаантан амьдарч байсан бөгөөд тэдний тухай бид хожим цухас ярилцах болно. 

	Шан угсааныхныг унасны дараа түүний нэгэн дээд тушаалын түшмэл болох Ци˗зы (Ки˗жа) гэгч хүн Чжоу угсааныханд алба залгуулсанд орвол зайлан одсон нь дээр гэж үзсэн байна. Тэгээд тэр өөрийн талынхны таван мянган хүнийг дагуулан Хятадаас гарч Солонгос руу явжээ. Тэр Солонгос орныг Чосон буюу наран мандахын Орон хэмээн нэрлэсэн ажээ. Солонгос буюу Чосон орон Хятадаас зүүн тийш орших тул Ци˗зы зүүн тийш, наран мандах зүг явсан нь тэр байв. Тэрээр хамгийн дорно зүгийн оронд хүрлээ гэж бодсон, тэгээд ч тийм нэр өгсөн бололтой. Солонгосын түүх Ци˗ зын очсон манай эриний өмнөх 1100 жилийн тэртээгээс эхэлдэг. Ци˗зы очсон шинэ эх орондоо хятадын гар үйлдвэр, барилга барих урлаг, газар тариалан, торгоны үйлдвэр нэвтрүүлсэн байна. Ци˗зын хойноос хятадын зайгуулууд цувран очсоор байжээ. Ци˗зын удмынхан Чосоныг есөн зуу гаруй жил захирч байжээ. 

	Чосон бол хамгийн дорно зүгийн орон биш байсан нь мэдээж билээ. Түүнээс зүүн тийш Япон орон байдгийг бид мэднэ. Гэвч Ци˗зыг Чосонд очиж байх үед Японд юу болж байсныг мэдэх юм бидэнд алга. Японы түүх Хятад буюу тэр ч байтугай Солонгос˗Чосоны түүхээс ч эрт байж чадахгүй. Японы анхны эзэн хаан бол Христосыг мэндлэхээс зургаа буюу долоон зуун жилийн өмнө захирч байсан Джимму Тэнно байсан гэж япончууд ярьдаг юм. Япончууд Нарыг Японы бурхан гэж байсан тул Тэнног Нарны бурхны удам угсаа гэж боддог байлаа. Өнөөгийн Японы эзэн хааныг хүртэл шууд Жимму Тэнносоос гаралтай гэж үзэж байгаа болохоор олон япон хүн өөрсдийгөө Нарны удмынхан гэж итгэдэг ажээ. 

	Манай оронд ражпутүүд хүртэл өөрсдийгөө Нар, Сарнаас гаралтай мэтээр үздэгийг чи мэднэ. Тэдний хоёр, гол угсааныхан гэвэл: Сурьяваньши буюу Нарны аймгийнхан, Чондрованьши буюу Сарны аймгийнхан гэж байсан. Сурьяваньшийн толгойлогч нь Махаран Удайпур байв. Түүний угсааныхан эртний гаралтай билээ. Манай раджпутүүд гэж зориг баатарлагийнх нь тухай яриад барахын аргагүй гайхалтай түүхтэй. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

